
Tədbiri Musiqi Kollecinin direktoru, 
Əməkdar incəsənət xadimi, professor 
Nazim Kazımov açaraq qeyd edib ki, 
Asəf Zeynallı 23 il ömür sürməsinə 
baxmayaraq Azərbaycan musiqi sənəti 
tarixində silinməz iz qoyub. Milli romans, 
piano və simfonik musiqinin banisidir. 
Onun “Ölkəm”, “Sərhədçi”, “Çadra”, 
“Sual”, “Seyran” romansları milli vo-
kal musiqimizin inciləridir. Piano üçün 
“Uşaq süitası” silsiləsi, “Çahargah” 

pyesi, violino və piano üçün “Muğam-
sayağı”, 2 fuqa, simfonik orkestr üçün 
“Fraqmentlər”, teatr tamaşalarına musiqi, 
xalq mahnıları işləmələrinin müəllifidir. 
Azərbaycan musiqi folklorunun top-
lanıb nota köçürülməsi və işlənməsi 
sahəsində böyük iş aparıb. “İbtidai not 
savadı” adlı dərslik tərtib edib.

Professor N.Kazımov Asəf Zeynal-
lının Azərbaycan klassik musiqisinin 
inkişafında mühüm xidmətlərini, zəngin 

bir musiqi irsi yaratdığını, musiqimizə 
yeni janrlar gətirərək bir sıra ilklərə imza 
atdığını qeyd edib.

Asəf Zeynalabdin oğlu Zeynallı 
5 aprel 1909-cu ildə Dərbənddə 
doğulub.1923–1926-cı illərdə Bakı 
Musiqi Texnikumunda təhsil alıb. 
1931-ci ildə Azərbaycan Dövlət 
Konservatoriyasının bəstəkarlıq 
şöbəsində Üzeyir Hacıbəyovun sinfini 
bitirib. Görkəmli bəstəkarlar Qara 
Qarayev və Tofiq Quliyev vaxtilə bir 
müddət onun tələbələri olublar.

Yubiley tədbirində Azərbaycan 
Respublikası “Dərbənd” Xeyriyyə İctimai 
Birliyinin sədri, tarix elmləri doktoru, pro-
fessor Nurulla Əliyev, Mərkəzəşdirilmiş 
Kitabxana Sisteminin əməkdaşı İradə 
Hüseynova, Asəf Zeynallı haqqında 
filmin müəllifi Kəmalə Müslümqızı 
çıxışlarında bəstəkarın həyat və yara-
dıcılığının məziyyətlərindən söz açıb, 
onun yaradıcılıq irsinin qorunub saxlanıl-
ması, yubileylə bağlı keçirilən tədbirlərin 
əhəmiyyətindən bəhs ediblər. 

Sonra Musiqi Kolleci tələbələrinin 
ifasında Asəf Zeynallının əsərləri və xalq 
mahnıları səslənib. Konsert proqramın-
da Albina Sərdarova (vokal), tələbələr 
Abuzər Əsgərli (kamança), Cəmalə 
Abdinzadə, Elmira Müseyibzadə (forte-
piano), Dəniz Baxışova (tar), müğənnilər 
Aytən Cəbrayıllı, Əli Adıgözəlov, Pünhan 
Piriyev, Aydan İlxaszadənin ifaları alqış-
larla qarşılanıb, iştirakçıların qəlbində 
xoş ovqat yaradıb. 

Asəf Zeynallının ailəsi adından 
qohumları Səidə, Arif və Tamerlan Zey-
nallılar, Elşanə Ağasiyeva çıxış edərək 
bəstəkarın xatirəsini əziz tutduqları-
na, onun yaradıcılığına yüksək dəyər 
verdiklərinə görə tədbirin təşkilatçılarına, 
Musiqi Kollecinin rəhbərliyinə, müəllim 
və tələbə heyətinə, ifaçılara, Asəf 
Zeynallının heykəlinin müəllifi Azər 
Məmmədova minətdarlıqlarını bildiriblər.

Afət SADIQOĞLU,  
“Xalq qəzeti” 

Bundan başqa, respublika 
müsabiqələrinin final mərhələsində 
iştirak edən 45 şagirddən 36-sı 
qalib adını qazanıb. Mamrux kənd 
tam orta məktəbin şagirdi Musa 
Musayev isə tarix üzrə Respublika 
fənn olimpiadasının qalibi olub.

Habil müəllimin bu söhbətindən 
sonra, xüsusilə qeyd edilməli olan 
bir fakt yadıma düşdü. Belə ki, 
rayon icra hakimiyyətinin başçısı 
Mübariz Əhmədzadə bir neçə il 
bundan qabaq elan etmişdi ki, ali 
məktəblərə qəbul imtahanında 
700 bal toplayan məzunlara minik 
avtomobili hədiyyə ediləcək. Ra-
yon rəhbərinin bu stimulverici vədi 
elə həmin il öz nəticəsini vermişdi. 
Kütləvi informasiya vasitələrinin 
“İcra başçısı 700 bal toplayan 
qıza avtomobil hədiyyə etdi” 
sərlövhəsi ilə yaydığı xəbərdə 
bildirilirdi ki, Zaqatala Rayon İcra 
Hakimiyyətinin başçısı Mübariz 
Əhmədzadə ali məktəbə qəbul 
imtahanlarında 700 bal toplayan 
Asya Mahmudovaya “Changan 
Benni” markalı avtomobil hədiyyə 
edib. Əlavə edilirdi ki, icra başçısı-
nın tələbəyə hədiyyə etdiyi “Chan-
gan Benni” markalı avtomobilin 
dəyəri 11–12 min ABŞ dollarıdır. 

Məncə, indi H. Qurbano-
vun dilə gətirdiyi təhsil uğur-
larının təməlində məhz rayon 
rəhbərliyinin bu sahəyə göstərdiyi 
qayğı və diqqət dayanır. 

Rayon icra hakimiyyətinin 
başçısı Mübariz Əhmədzadənin 
fikrincə isə ölkə miqyasında 
əldə edilmiş böyüklü-kiçikli 
bütün uğurların təməlində dövlət 
başçımızın qayğı və diqqəti 
dayanır: “Bu gün möhtərəm 
Prezidentimizin rəhbərliyi ilə 
tarixinin ən qüdrətli dövrünü 
yaşayan Azərbaycan irimiqyaslı 
enerji, nəqliyyat və infrastruk-

tur layihələrinin təşəbbüskarı, 
fəal iştirakçısı, Avropanın enerji 
təhlükəsizliyinin təmin edilməsində 
etibarlı tərəfdaş, dünya kosmos 
ailəsinin üzvü olan güclü dövlətdir. 
Cənab İlham Əliyevin Azərbaycan 
vətəndaşlarının təhlükəsizliyinə, 
rifah halının daim yaxşılaşmasına 
yönələn yorulmaz fəaliyyəti hər 
keçən ildə öz müsbət nəticələrini 
daha bariz şəkildə nümayiş etdirir 
və cənab Prezidentin dediyi kimi, 
biz əminik ki, 2019-cu ildə də 
qarşımıza qoyduğumuz bütün 
vəzifələri icra edəcəyik”.

Rayon rəhbəri qeyd etdi ki, 
respublikamızın və regionların so-
sial-iqtisadi inkişafı istiqamətində 
nəzərdə tutulan proqramların real-
laşması nəticəsində Zaqatala da 
öz inkişafını davam etdirir. Bunu 
son bir ilin göstəriciləri daha yaxşı 
ifadə edir.

Məsələn, təkcə ötən il ərzində 
rayonda sənayedə 96,7 milyon, 
kənd təsərrüfatında 127,8 milyon, 
tikintidə 29,1 milyon, ticarətdə 
72,2 milyon, rabitədə 2,3 mil-
yon, nəqliyyatda 5 milyon manat 
olmaqla, cəmi 333 milyon 91 min 

manat məhsul istehsal edilib və 
xidmətlər göstərilib. 

Azərbaycan Respublikası Re-
gionlarının Sosial-İqtisadi İnkişafı 
Dövlət Proqramlarında Zaqatala 
rayonu üzrə nəzərdə tutulan 17 
tədbirin icra olunması təmin edilib. 
Dövlət proqramlarının icrası, 
yüksək iqtisadi fəallıq şəraiti, 
məşğulluq məsələlərinin səmərəli 
həllinə geniş imkanlar açıb. Ra-
yonda 2014–2018-ci illər ərzində 

8 min 456-sı daimi olmaqla 10 
min 88 iş yeri açılıb ki, bu da öz 
növbəsində işsizliyi xeyli azaldıb.

Rayonda sahibkarlığın in-
kişaf etdirilməsi və bu sahədə 
qarşıya çıxan problemlərin 
həlli istiqamətində bir sıra 
tədbirlər həyata keçirilərək, kiçik 
həcmli investisiya layihələrinin 
maliyyələşdirilməsi məqsədilə 
19 layihə üzrə 242 min manat 
həcmində güzəştli kredit verilib. 

Təkcə ötən il rayon iqtisadiyya-
tına 10 milyon 937 min manat 
həcmində özəl investisiya qoyulub 
ki, bunun da hamısı yerli inves-
tisiyadır. Cəlb olunan investisi-
yanın 22 faizi məhsul istehsalı 
obyektlərinin, 22,3 faizi xidmət 
sahələri üzrə obyektlərin, 40,2 
faizi bağçılığın inkişafına, 15,5 
faizi isə ümumi sahəsi 3 min 117 
kvadratmetr olan yaşayış evlərinin 
tikintisinə xərclənib. 

Kənd təsərrüfatı işlərinin aq-
rotexniki müddətdə və keyfiyyətlə 

icra edilməsi nəticəsində rayonda 
35 min 610 ton payızlıq taxıl, o 
cümlədən 25 min 17 ton buğda, 
22 min 411 ton qarğıdalı, 12 ton 
vələmir, 356 ton paxlalı, 423 ton 
dən üçün günəbaxan, 194 ton 
soya, 18 min 765 ton kartof, 21 
min 233 ton tərəvəz, 9040 ton 
bostan məhsulları, 60 min 550 
ton quru ot, 874 ton üzüm, 55 ton 
yaşıl çay yarpağı, 37 min 205 ton 
meyvə istehsal olunub. 

Qeyd edildi ki , Prezident 
İlham Əliyevin “Kənd təsərrüfatı 
məhsulları istehsalçılarına dövlət 
dəstəyi haqqında” 23 yanvar 
2007-ci il tarixli sərəncamının 
icrası ilə əlaqədar rayon üzrə 
əkin sahəsinin becərilməsinə 
görə 976 min 73 manat, təkrar 
əkinlərin becərilməsində istifadə 

edilən yanacaq və motor yağla-
rına görə 6 min 41 manat dövlət 
yardımının verilməsi təmin edilib, 
“Aqrolizinq” ASC tərəfindən fermer 
təsərrüfatlarına güzəştli qaydada 
1257 ton mineral gübrələr və 886 
litr pestisid satılıb.

Zaqatala üçün ənənəvi kənd 
təsərrüfatı sahələrindən olan 
fındıq bağlarının artırılması 
istiqamətində əhali arasında 

mütəmadi maarifləndirmə işləri 
aparılır. Ötən il rayonda 1354 
hektar sahədə yeni fındıq bağ-
ları salınıb. Nəticədə mövcud 
fındıq bağlarının sahəsi 19 min 
505 hektara çatdırılıb. Fındıq və 
fındıq məhsullarının ixrac edilməsi 

nəticəsində ölkəyə 75 milyon 151 
min manat vəsait daxil olub. 

“Azərbaycan Respublikasın-
da tütünçülüyün inkişafına dair 

2017–2021-ci illər üçün Dövlət 
Proqramı”nın icrası ilə əlaqədar 
ötən il rayonda 750 hektar sahədə 
tütün əkilib və 875 ton quru tütün 
istehsal edilib. Tütün ixracından 
respublikaya 19 milyon manat 
vəsait daxil olub.

İxracyönümlü kənd təsərrüfatı 
məhsullarından olan barama-
çılığın inkişafı da daim diqqət 
mərkəzindədir. Ötən il rayonda 40 

ton proqnoza qarşı 48,1 ton bara-
ma istehsal edilib. Rayonda 233 
nəfər barama istehsalçısına emal 
müəssisəsinə təhvil verdikləri 47 
ton yaş baramanın hər kiloqramı 
üçün 5 manat hesabı ilə dövlət 
büdcəsinin vəsaiti hesabına 234 

min 735 manat subsidiya verilib. 
Gələcəkdə baramaçılığın inkişaf 
etdirilməsi məqsədi ilə ötən ilin 
payız mövsümündə cəmi 200 min 
ədəd olmaqla tut tinginin əkilməsi 
təmin edilib.

Arıçılığın inkişaf etdirilməsi 
məqsədi ilə rayonda “Azərbaycan 
Respublikasında arıçılığın inki-
şafının stimullaşdırılması haq-
qında” Azərbaycan Respublikası 
Prezidentinin 2018-ci il 5 mart ta-
rixli sərəncamının icrası məqsədi 
ilə rayonun 27 inzibati ərazi dairəsi 
üzrə 816 nəfər arıçılıqla məşğul 
olan fiziki və hüquqi şəxslərə sax-
ladıqları 20 min 974 arı ailəsinə 
görə 209 min 740 manat subsidiya 
verilib.

Zaqatala üçün ənənəvi və ixrac 
potensialı yüksək olan gülçülük 
sahəsi də inkişaf etdirilir. Ötən il 
“AZ ROSE” MMC-də 38 kiloqram 

qızıl gül yağı və 290 kiloqram 
lavanda yağı istehsal edilib.

Bütün maliyyə mənbələri hesa-
bına rayonda 29 milyon manatlıq 
tikinti, abadlıq və quruculuq işləri 
görülüb. Rayon məhkəməsi üçün 
yeni inzibati binanın tikintisi başa 
çatdırılaraq istifadəyə verilib. 
Şəhərin Şəhriyar küçəsində 
Fövqəladə Hallar Nazirliyinin xətti 
ilə inşa edilən çoxmənzilli yaşayış 

binasının tikintisi davam etdirilib, 
Mosul və Mazıx kənd uşaq bağ-
çalarında yenidənqurma və təmir 
işləri aparılaraq yeni inventar və 
avadanlıqlarla təchiz edilib. 

Yaponiya səfirliyinin maliyyə 
dəstəyi ilə rayonun Qandax və 
Kəpənəkçi kəndlərində 2 subarte-
zian quyusu qazılaraq sakinlərin 
istifadəsinə verilib. 

Bundan başqa, Azərbaycan 
Respublikası Əmək və Əhalinin 
Sosial Müdafiəsi Nazirliyinin sifa-
rişi ilə rayonda Qarabağ əlillərinin 
və şəhid ailələrinin mənzill 
şəraitinin yaxşılaşdırılması üçün 3 
fərdi yaşayış evi tikilib.

Əhaliyə göstərilən xidmətlərin 
səviyyəsinin yaxşılaşdırılmasın-
dan, turizm obyektlərinin müasir 
tələblərə cavab verməsi üçün lazım 
olan bütün addımların atılmasın-
dan həm respublika, həm də yerli 
əhəmiyyətli yolların yenidən qurul-
masından danışan rayon rəhbəri 
qeyd etdi ki, biz bu gün Zaqatalanı 
dövlət başçımızın görmək istədiyi 
şəkildə inkişaf etdiririk.

...Mən Habil Qurbanovla 
söhbətimizin sonunda demiş-
dim ki, tarix üzrə Respublika 
fənn olimpiadasının qalibi olmuş 
Musa Musayevlə görüşmək 
üçün Mamrux kəndinə gedəcəm. 
Sonra yadıma düşdü ki, Mübariz 
Əhmədzadənin səyyar qəbul-
görüşündə iştirak etmək üçün o 
kənddə olmuşuq. Həmin görüş 
barədə təəssüratlarımı “Bu da 
mənim Mamruxda gördüklərim” 
adlı qəzet yazısında qələmə 
almışdım. Qoy olsun. Bir də 
gedərik və “Bu da mənim olimpi-
ada qalibindən eşitdiklərim” adlı 
növbəti yazını da qələmə alarıq. 

İlqar HƏSƏNOV,  
“Xalq qəzeti”nin bölgə müxbiri 

Z A Q A T A L A: 
Bugünkü  uğurlar  sabahkı  
inkişafa  zəmin  yaradır

BU rayondan hazırladığım materialları həmişə təbiətin gözəlliyi, 
insanların əməksevərliyi, idarəetmənin müasir tələblər 
səviyyəsinə qaldırılması, tikinti-quruculuq işlərinin geniş vüsət 

alması, sakinlərin sosial-rifahının daha da yaxşılaşdırılması, abadlıq işlərinin 
sürətləndirilməsi və bu qəbildən olan digər məsələlərlə başlamışıq. İndiki yazını 
isə rayonun gələcəyini təmin edəcək gənc zaqatalalıların uğurları ilə başla-
maq istəyirəm. Rayon təhsil şöbəsinin müdiri Habil Qurbanovla söhbətimizdə 
öyrəndim ki, Zaqatala məktəbliləri ötən tədris ilində fənn olimpiadaları 
və müsabiqələrdə 36 mükafat qazanıblar. Sonuncu qəbul imtahanlarının 
nəticələri də məzunlar üçün uğurlu olub. Belə ki, imtahanlarda iştirak edən 
məzunların 78 faizi və ya 412 nəfəri tələbə adını qazanıb. Qəbul imtahanla-
rında məzunlardan 50 nəfəri 500-dən yuxarı, o cümlədən 26 məzun 600 bal-
dan yuxarı nəticə göstərib. İmtahanlarda Aşağı Tala kənd 1 nömrəli tam orta 
məktəbin şagirdi Səmra Hüseynova rayon üzrə hamıdan çox – 695 bal toplayıb.

Milli musiqi sənətində 
iz qoymuş istedadlı bəstəkar

Azərbaycan Milli Konservatoriyası tərkibindəki Musiqi 
Kollecində ilk ali təhsilli professional bəstəkar, musiqi 
sənətimizdə milli romans, piano və simfonik musiqinin banisi 

Asəf Zeynallının anadan olmasının 110 illik yubileyi münasibətilə 
müəllim və tələbələrin konserti keçirilib. Yubiley tədbirində 
Azərbaycan Milli Konservatoriyasının rektoru, Xalq artisti, professor 
Siyavuş Kərimi, Azərbaycan Respublikası “Dərbənd” Xeyriyyə İcti-
mai Birliyinin sədri Nurulla Əliyev, A.Zeynallının qohumları, kollecin 
müəllim və tələbələri, KİV təmsilçiləri iştirak ediblər.


